
5. YANG BERUSAHA AHLI PENGURUSAN DAN 

WAKIL-WAKIL DARIPADA RAKAN STRATEGIK 

DAN INDUSTRI SERTA UiTM  CAWANGAN 

PULAU PINANG  

 

6. YANG BERUSAHA AHLI JAWATANKUASA 

PROGRAM KLASIK RAYA UiTM CAWANGAN 

PULAU PINANG YANG TERDIRI DARIPADA 

KESATUAN/PERSATUAN/KOPERASI 

KAKITANGAN UiTM DAN DISOKONG OLEH PARA 

PELAJAR 

 

7. SETERUSNYA YANG DIRAIKAN PARA TETAMU, 
STAF UiTM CAWANGAN PULAU PINANG YANG 
DIHORMATI SEKALIAN  

 
ASSALAMMUALAIKUM W.R.T 
SALAM 27 SYAWWAL  
SALAM MALAYSIA MADANI 

1. Segala puji-pujian bagi Allah S.W.T, Tuhan sekalian alam, 

selawat dan salam buat Nabi junjungan Muhammad s.a.w 

keluarga dan para sahabat baginda seluruhnya. Atas 

keizinan-Nya dapat kita sama-sama meraikan Syawal di hari 

yang ke-27. Program Rumah Terbuka Klasik Raya UiTM 

Cawangan Pulau Pinang 2024. Tahun ini, kita masih 

mengekalkan Kesatuan/Persatuan/Koperasi Kakitangan 

UiTM Cawangan Pulau Pinang sebagai penganjur. Terima 

kasih yang tidak terhingga, KKUUiTM, PEWANI, PSKK, 

ALUMNI, MITASA, KOPERASI UiTM P.PINANG, 

KOPERASI KAKITANGAN UiTM BERHAD, CUEPACS 

selain kutipan daripada staf dan UiTM Cawangan Pulau 

Pinang sendiri.  Syabas dan tahniah. 

 

2. Sekalung penghargaan buat semua yang hadir dan sudi 

memenuhi undangan pihak UiTM Cawangan Pulau Pinang 

semua wakil-wakil daripada pihak YaPEIM, THBM, JKSB, 

Digital Penang, BSN, Switch, PeYATIM dan tetamu lain ke 

majlis ini. Terima kasih atas semua kerjasama dan sokongan 

selama ini. 

 

Tuan-Tuan dan Puan-Puan Sekalian 

3. Kesempatan ini diambil, untuk saya menzahirkan ucapan 

terima kasih yang tidak terhingga dengan semua rakan 

strategik dan industri Universiti Tekologi MARA dan 

khususnya UiTM Cawangan Pulau Pinang yang berjumlah 

lebih 350 organisasi/badan kerajaan/ bukan 

kerajaan/NGO dalam dan luar negara. Jumlah ini akan lebih 

besar jika diambil kira di seluruh sistem UiTM. Tidak dilupa 

juga kepada orang perseorangan yang senantiasa 

menyokong dan memberikan komitmen yang tidak berbelah 

bagi. Berikan tepukan yang paling gemuruh buat semua yang 

ada di sini dan juga yang berada di luar sana. Tanpa anda 

semua maka tidak sempurna ekosistem yang terbentuk 

untuk saling menyokong, memberi dan diberi satu sama yang 

lain dalam konteks pembangunan akademik, kokurikulum, 

latihan, serta pembentukkan modal insan yang unggul ke arah 

negara yang terbilang dan sejahtera. InsyaAllah. 

 

Tuan-Tuan dan Puan-Puan yang dirahmati Allah s.w.t. 

sekalian, 

 

4. Pelbagai kejayaan dan kenangan manis telah diciptakan 

bersama. Antaranya dalam penyelidikan, penulisan, 

penerbitan, khidmat masyarakat, pembangunan, latihan, 

pengurusan, Inovasi dan sebagainya. Keterlibatan dan 

sumbangan yang telah dicurahkan oleh warga UiTM 

Cawangan Pulau Pinang amatlah disanjung tinggi dalam 

pelbagai perkara yang telah disebut tadi. Tanpa anda semua 

dan rakan-rakan strategik, UiTM Cawangan Pulau Pinang 

tidak dapat mengapai Bintang Di Langit, Mengaut Emas di 

daratan, Mencari Mutiara di lautan. Moga terus kekal utuh 

kekal sepanjang zaman membawa kecemerlangan bersama. 

InsyaAllah. Sekali lagi terima kasih semua yang menjayakan 

program pada hari ini. Mendapat keberkatan dan dibukakan 

pintu rezekiNya dengan seluasluasnya. Dipermudahkan 

segala urusan. InsyaAllah.  

 

Pucuk Bauh Delima Batu 

Anak Semilang Di Tapak Tangan 

Sungguhpun jauh beribu batu 

Jauh di mata di hati jangan 

 

Dari mana punai melayang  

Dari paya turun ke padi  

Dari mana datangnya sayang 

Dari mata turun ke hati.  

Sekian; Wabillahi taufiq, Wal hidayah, Wassalamualaikum 

warahmatullahi wabarakatuh. Terima kasih.  


